
Ilisimatitsissutit: 

 

 

Bilag 1 – Killiffik 2025 

Bilag 2 – Ukioq 2025-imut aningaasat agguataarneri 

Bilag 3 – Aningaasat agguataarneranut kingunerisinnaasat 

 

 

Ulloq 22. April 2025 Henrik Olsenip aqqusernaniit Oqaluffiup aqqusernata tungaanut tummeqqiornissamut 

aamma arsaattarfimmi isiginnaariartarfiit marluk sanasuusussamut neqeroorsimasumut ukiuni marlunni 

akilersuisinnaanermut periarfissiisup Najukkami Ataatsimiititaliamit ulloq 29. April 2025 akuerineqartoq 

ilisimatitsissutigineqarpoq. Taamaalilluni ukioq 2025-imi tummeqqiornermut kr. 115.000,00 ukiumilu 2026-

imi kr. 115.000,00 sanasuusumit akiligassiarineqassapput. Aappaattullu Arsaattarfimmi 

isiginnaarialiorfissamut ukiumi 2025-imi kr. 140.000,00 ukiumilu 2026-imi kr. 140.000,00 

akilersorneqassapput. 

 

Arsaattarfimmi isiginnaariarfissatut bænke arfinillit sananeqarnissaanut nunaminertaq 

akuersissutigineqarput, piffissarlu manna akimik aallertoqarpoq. 

 

Naalakkersuisoqarfimmit ukioq 2022-imi Pinnguartarfimmik tunissuteqarnerat pillugu, atuarfiup eqqaani 

sanaartorneqarnissaanut nunaminertamik qinnuteqaqqusivoq. Piffissaq manna Kommune nunaminertamik 

qinnuteqarpoq. Nunaminertaq akuersissutigineqarpat sanaartorneqarnissaa Naalakkersuisoqarfimmit 

aallartinneqassaaq. 

 

Ulloq 21. Maj 2025 Kommunalbestyrelse ataatsimiissaaq, ullormilu taaneqartumi Kommunalbestyrelsemi 

ilaasortat ataatsimiititalianut inississuuttussaapput. Taassuma malitsigissavaa Najukkami Ataatsimiititalianut 

nutaassanut taasititsinissamik suaarutiginnikkumaarnissaq. 

 

 

 

Aaliangiineq: 

 

Akuerineqarpoq. 

Sag nr. Sammisaq Bilag nr. 4 

UPVNA 014 Qaqeqqaarfimmiik Henrik Olsenip aqqutaata 

tungaanut tummeqqiortitsinissaq 

Journal nr 

 

01.03.49 

Uteqqiineq: 

Aqqusineq Qaqeqqaarfimmiik Henrik Olsenip aqqutaata tungaanut tummeqqiortitsinissaq 

siunnersuutigineqarpoq, peqqutigalugu piffimmiittut pisortaqarfiup tummeraatai “ikerinnarmut” 

naaqqagamik, aqqusinermut apuunneqaqqanatik, tamatumunnga malitsigitippaa piffiit assigiinngitsunut 

marlunnut tummeqqiortoqassasoq siunnersuutigineqarluni. Ukioq 2025-imili aningaasaliissutit tamarmik 

siunertanut akuerineqarsimasunut atorneqartussaammata siunnersuut akuerineqassanngitsoq 

inassutigineqarpoq, pisortaqarfiulli tummeraataat pillugit aqqusinermut apuunneqarnissaanut tunngasoq 

Teknikkeqarfimmit aningaasaliiffigineqarsimappat suliakkiissutiginissaa inassutigineqarpoq. 

 

Suliap saqqummiunnera: 

Aqqusineq Qaqeqqaarfimmiik Henrik Olsenip aqqutaata tungaanut tummeqqiortitsinissaq 

siunnersuutigineqarpoq, peqqutigalugu piffimmiittut pisortaqarfiup tummeraatai “ikerinnarmut” 

naaqqagamik, aqqusinermut apuunneqaqqanatik. Tamannalu Teknikkeqarfimmut allagaqarluni 

saaffiginnissutigisarsimangaluarpaa. Piffik tamanna sivingavoq quatseraangat 

aqqutigiuminaatsinneqartarpoq, taamaattoq piffimmi inuit aqqutaat marluk siunnersuuteqartumit 

titarneqaqqapput, tassuuna pisuinnaat qaninnersiortarmata – piffiit marluk titarsimasamigut 

tummeqqiortoqarnissaanut siunnersuuteqarpoq. 

 

Iluarsiinissamut siunnersuut – sammisanut tunngatillugu nalilersuineq 

Siunnersuuteqartumit aappaluartumik qalipaaserneqarsimasutut tummeqqat, pisortaqarfiup tummeraatigivaat. 

Ilumoorpoq aqqusinermut apuuteqqanngillat, taamaallaalli illumut B-843-ip qulaa-tungaanut killipput, 

takanunga sivingasuumut aqqusernup tungaanut apuuteqqanatik. Pisortaqarfiup tummeraataat aqqusernup 

tungaanut “apuunneqarnissaanut” tunngatillugu tummeqqiornissamut Teknikkeqarfimmit 

aningaasaliiffigineqarsimappata suliassatut tiguneqarsinnaapput.  

  

Aningaasaqarnermi kingunerisinnaasat: 

Tummeqqiornissamut siunnersuuteqartumit aningaasanik taggissisoqarsimanngilaq. Kisiannili ukiut siuliini 

taamatullu misilittakkat aallaavigalugit sanasunut namminersortunut tummeqqiortitsineq akisuvoq. Ukioq 

manna Najukkami Ataatsimiititaliamit siunnersuutaasut tummeqqat aningaasalerneqarsinnaanngillat, 

aningaasaliissutit tamarmik siunertanut akuerineqartunut atorneqartussaammata. 

 

Inatsisitigut tunngavigisat aamma toqqammavissiisutut allagaatit: 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

• Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

Najukkami Ataatsimiititaliami allatsi 

Teknikkeqarfik Upernavik 

 

Inassuteqaat: 

Siunnersuutip akuerineqassanngitsoq inassutigineqarpoq. Ukioq 2025-imi siunnersuut aningaasaqarneq 

eqqarsaatigalugu akuerineqarsinnaanngilaq, aningaasaliissutit tamakkerlutik sulianut akuerineqarsimasunut 

atorneqartussaammata. Piffimmi pisortaqarfiup tummeraateqarpoq, tummeqqallu pisortaqarfiup tummerai 

aqquserngup tungaanut naaneqassanersut Teknikkeqarfimmut aningaasalerneqarsimappata suliassatut 

tiguneqarnissaat innersuussutigineqarput. 

 

Ilanngussat:  

Bilag 4 – Tummeqqiortitsinissamut siunnersuut 

 

Aaliangerneq: 

Najukkami Ataatsimiititaliamit aningaasalerneqarnissaa akuerineqanngilaq. Kisiannili innuttaasoq 

siunnersuuteqarsimasoq taperserlugu Teknikkikkut ingerlatsivimmut ingerlatsivik 

aningaasaliissuteqarsimappat tummeqqat pioreersut aqqusernup tungaanut apuunnissaanut 

sanatitsinissaq innersuunneqassaaq. Aningaasaliissuteqanngippalli Najukkami Ataatsimiititaliamit 

Teknikkimut Ataatsimiititaliamut ingerlateqqinneqassaaq.  

